Mál nr. 99M02-003
Tilmæli gjørt 24.04.1999
Evni: Innflutningur av sendarum, tveimum gummibátum og vátdraktum v.m.
27, stk. 7 í mvg-lógini
§ 7 litra c í tollógini
· Samandráttur:
Føroya Nattúrugripasavn søkir um at sleppa frá at rinda mvg í samband við inn-flutning av sendarum, tveimum gummibátum og vátdraktum v.m.
Meirvirðisgjaldsnevndin mælir til, at Landsstýrið játtar ikki frítøku eftir umsóknini.

Nevndin hevur lagt dent á, at lutirnir skulu nýtast í almennum føroyskum granskingararbeiði, men at lógarteksturin í § 27, stk. 7 í mvg-lógini í sjálvum sær ikki heimilar eina játtan í slíkum førum. Nevndin er eisini av teirri fatan, at ein breið tulking av viðmerkingunum til lógina vil verða í stríð við endamál lógarinnar.

Málslýsing og uppskot:
Stovnur skal sambært sáttmála við Umhvørvisstýrinum í Danmark (USD) gera eina vísindaliga kanning av ferðamynstri grindahvalsins innan einum fíggjarkarmi uppá kr. 700.000. Peningurin skal m.a. nýtast til keyp (innflutning) av sendarum at festa á hvalar, gummibátar og arbeiðsdraktum við meira at brúka í kanningini. Sendararnir hvørva av sær sjálvum í havinum og kunnu ikki brúkast aftur. Hin útgerðin verður, tá kanningin er av, latið stovninum at brúka í teirra dagliga vísindaliga arbeiði. 

Arbeiðið, ið lutirnir skulu nýtast til, má metast at verða samfelagsgagnligt.

Lógarteksturin og viðmerkingarnar, ið eru fámentir, geva samanhildið við t.d. reglurnar í tollógini ikki heimild fyri at veita frítøku útum dømini, har gáva verður latið stovni ella góðgerarafelagi.
Nevndin hevur lagt dent 
Tá viðmerkingarnar til lógina beinleiðis nevna kappingarneutralitetin, eigur at verða viðmerkt, at føroyskar fyritøkur helst høvdu kunnað leverað útgerðina undantikið sendararnar.
Viðmerkjast skal, at granskingaravtalan, í mótsøgn til tað sum umsøkjarin førir fram, sigur at útgerðin er ogn hjá UDS.
Sendararnir kunnu kanska javnførast við regluni í § 7 litra c í tollógini, um at loyva frítøku fyri vørur, ið fara av landinum aftur eftir stuttum brúki.
Vísandi til omanfyri standandi verður skotið upp, ikki at mæla til frítøku.

